                                                                        Бөек Тукай Ватаны син, Арча!

                                                                        Мөхәммәтләр Ватаны син, Арча!

                                                                        Ай-йолзызлар Ватаны син, Арча!

                                                                        Ватанымның ал таңы син, Арча!

       Минем  туган  ягым – җырларда  җырланган , шигырьләрдә  язылган 

   Данлыклы Арча ягы. Аның  үзенең  күп  гасырлык тарихы  бар. Минем

   төбәгем Арча ягы милли мәдәниятле һәм мул уңыш үстерү буенча данказанган төбәк.Арча ягы үзенең мәгърифәтчеләре,күренекле язучылары,
   галимнәре һәм тырыш,эш сөючән халкы белән данлыклы.

        Минем туган ягымның йөрсәң йөреп туймаслык,карасаң күреп туймас-
   лык соклангыч урыннары бик күп.Безнең Арча ягы, яшел туйгайлы болын-

   нарга, куе урманнарга, балыклы күлләргә һәм җиләкле аланнарга бик бай.

   Мин аның урман-кырларын, әрәмәлекләрен, яшел болыннарын, елга-күл-

   ләрен бик яратам.

       Безнең Арча ягының йортлары төзек, капка-коймалары бизәлгән һәм

   буялган,  ә  урамнары  яшеллеккә күмелгән , чиста  һәм  матур. Бу  Арча    

   ягына ямь өстенә ямь өсти. Кайда бар соң тагын шушындый матур таби-

   гатьле төбәк!
       Минем туып-үскән авылым,Арчаның капкасы булган Иске Чүриледә 

   шушындый матур авылларның берсенә керә.Мин аның хәтфәдәй яшеллек-
   кә күмелгән, үзем тәгәрәп үскән урамнарын, киң яланнарын, балыклы күл-

   ләрен яратам.

       Арча ягы- Тукай ягы. Арча төбәге бик күп язучылар һәм шагыйрьләр

   биргән як. Анда Курсави,Мәрҗәни, Күлтәси һәм Бөек Тукай  туган һәм
   яшәгән.Габдулла Тукай бик күп матур шигырьләр,мавыктыргыч әкият-
   ләр һәм башка әсәрләр язган.Тукайның шигырьләрендә аның изге теләк-

   ләре,якты омтылышлары,бәхеткә,матурлыкка булган өметләре урын ал-
   ган.Тукай-бүгенге мәдәни тормышыбызның үзәге,кыйблабызның маягы.
       Арча ягы , шулай ук музейлар ягы да.Анда Тукай музейы, бердәнбер

   “Әлифба” музее, Гомәр Бәширов,Гариф Ахунов һәм Мөхәммәт Мәһдиев

   музейлары эшли. Халкыбызның үткәненә хөрмәт гасырлардан- гасыр-
   ларга дәвам итә.

        Арчабызның үзәгендә язучылар аллеясы бар. Анда Габдулла Тукай

   Гомәр Бәширов,Гариф Ахунов һәм Мөхәммәт Мәһдиев бюстлары  урын

   алган.

         Безнең Арча ягының горурлыгы булган Бөек Ватан  сугышы геройла-

   рыбыз бар.Алар Советлар Союзы Геройлары: Валентин Ежков, Гатаулла

   Салихов, Нәкыйп Сафин,Гани Сафиуллин Һәм Леонид Соколовлар.
   Ватаныбыз азатлыгын һәм бәйсезлеген яклап сугыш кырларында үз-үзлә-

   рен аямыйча көрәшкән шушы якташларым алдында баш иям.Без бик 
   бәхетле чорда яшибез.Тыныч тормышта яшәвебез белән иң беренче

   чиратта без шушы геройларыбызга бурычлыбыз.Алар кулларына корал
   тотып,үлемне дә аямыйча ,бәхетле киләчәк өчен сугышка кергәннәр.

   Япь - яшь килеш яу кырларында башларын салганнар.

          Менә Бөек Ватан сугышы беткәнгә дә инде шактый вакыт үтте.

   Әмма сугыш хатирәләре, дошманга күкрәк киереп каршы торган, изге

   җиребезне саклап калган, аның иминлеге өчен гомерен дә кызганмаган
   каһарманнар һичкайчан онытылмас.
            Арчаның үзәгендә, 9 май бәйрәмендә һәр елны мәңгелек ут яна.

   Кешелек тарихында булган иң зур,иң канлы сугышның миллионнар 

   йөрәгендә калдырган әрнүләре,кайгылары ялкыныннан кабынган хәтер

   уты ул.Бөек Ватан сугышының дәһшәтле һәм фаҗигале көннәре елдан-ел

   ераклаша барса да, ул коточкыч вакыйгаларны халкым һич оныта алмас.

         Шулай ук Социалистик  Хезмәт Геройрары: Мирбәт Хәстиев, Дания

   Галимова,Стелла Габдрахманова , Галимулла Әсхәдуллиннар бар.Алар
   Арча төбәген үстерүгә  һәм күтәрүгә бик күп хезмәт куйган шәһесләр.

         Мин үз төбәгемнең геройлары белән горурланам һәм аларны хөрмәт
   итәм.

                               Һәйкәл булып кала җиңүчеләр, 

                               Һәйкәл булып кала батырлар.
                               Ә батырлар ике тапкыр үлми,

                               Җирдә алар мәңге балкырлар.

         Безнең Арчабыз көннән-көн зурая һәм матурлана. Мин Арчабызның

   шулай кызу темплар белән үсүенә һәм матурлануына безнең Арча райо-
   нының башлыгы  Нәзиров Алмас Әмин улының һәм Арча администра-

   циясе башлыгының беренче урынбасары Осина Любовь Михайловнаның

   да өлеше бик зур дип уйлыйм.Мин аларга сокланам һәм киләчәктә Арча-

   ны үстерүгә үземнең дә өлешемне кертермен дип уйлыйм.

          Төбәгебездә төзелешләр киң колач белән бара.Ул төзеклеге,пөхтәлеге

   Һәм матурлыгы белән сокландыра.

         Арчабызга барган саен мин аның матурлыгына сокланып кайтам.

